
Қазақ тілі мен әдебиеті сабақтарында ақпараттық технологияны қолдау

[image: ]Қазіргі кезде ұлттық бәсекелестікке қабілеттіліктің білім дәрежесімен анықталатыны, сондай-ақ білім бір халықтың өзіндік деңгейімен емес, дүниежүзілік деңгейімен салыстырып өлшенетіні белгілі.Даму үрдісінде еліміздің әлеуметтік және экономикалық саясатының жүзеге асырылуына әсер ететін факторлардың бірі – білім беру саласының өркениет үлгісіне еніп, оқытудың жаңа педагогикалық технологияларын жетілдіру. Білім беру ісінде оқу үрдісін тиімді ұйымдастыру, дамыта оқыту, іс-әрекетін белсендіру, жеке пәндік педагогикалық технологиялар сияқты жаңа инновациялық технологияларының маңызы артып келеді. Жаңа инновациялық педагогикалық технологиялардың жетілдіріліп, толығымен игерілуі және оқыту үрдісінде қолданылуы еуропалық стандартқа, яғни, білім беру кеңістігіне еркін енудің алғы шарттарының бірі болып табылады. 
	Елімізде қозғалып отырған өзекті мәселе – білім беру жүйесінде оқытудың жаңа технологиясын енгізу, халықаралық коммуникациялық желілерге шығу, білім беруде ақпараттық технологияларды қолдану, тәжірибе және ғылым жетістіктері мен жеке тұлғаларды қалыптастыру және қазіргі заман талабына сай білім алуға қажетті жағдайлар жасау. Білім берудің жаңа жүйесі жасалып, оның мазмұнының түбегейлі өзгеруі, дүниежүзілік білім кеңістігіне енуі бүкіл оқу-әдістемелік жүйеге, оқытушылар алдында жаңа талаптар мен міндеттер қойып отыр.
	Оқытудың қазіргі кездегі ақпараттық технологиялары – қазіргі оқыту технологиясының интерактивтік бағдарламалық байланыс құралдары, аспаптық бағдарламалық құралдар жиыны.
	Жаңа ақпараттық технологияны меңгеруде:
Оқушының жаңалықпен жұмыс жүргізе алуын қалыптастыруға, коммуникативті қабілетінің дамуына;
«ақпаратты қоғамның» жеке – дара тұлғасын дайындауға; 3) оқушылар қандай мөлшерде меңгере алады, соншалықты көп мөлшерде оқу материалдарын беруге; 4) зерттеу жұмыстарын жүргізу ептілігін қалыптастыруға, қолайлы шешім қабылдау шеберлігіне ерекше көңіл бөледі.
Бұл технологияның концептуалды жай-күйіне келесі таңдамалар жатады:
білім беру – компьютері мен оқушы арасындағы қарым – қатынастың жүзеге асырылуы;
бейімделудің негізі – компьютерді оқушының жеке басының ерекшелігіне лайықты ыңғайлау;
оқытудың өзара тілдестіру (диалогты) түрі;
оқушының компьютермен бірлесе отырып жұмыс жүргізу барлық типте жүзеге асырады: субъект – объект, субъект – субъект, объект – субъект;
оқушының компьютердің алдында ыңғайлы да емін – еркін жұмыс жүргізу үшін дер кезінде қолдау көрсетіп, бар жағдайын жасау керек.
А.Ривин мен В.Дьяченко оқыту үрдісін ұйымдастырудың ұжымдық тәсілін ұсынады, яғни бір – біріне үйрете отырып, біріне – бірі әсерін тигізетін қос жұптың өзара тілдесуі арқылы оқытудың жүзеге асырылуы қарастырылады. Бұл тәсілдің мақсаттық бейімделуі білімді, дағдыны, ептілікті меңгеру және оқушының коммуникативтік қасиетін дамыту болып табылады.Ал бұл тәсілдің басты негізі:
- берілген жұмыстың жоғары сапалы орындалуы;
- алған білімін бір – бірімен ынтымақтастығы мен өзара жәрдем беруі;
- тақырыптың және тапсырманың әртүрлілігі;
- оқушының жеке басының мүмкіндігіне қарай бөлінуі болып табылады.
Әрбір оқушының білім стандарты деңгейіне көтерілуі үшін жақсы әдістемелік – технология қажет. Жаңа озық әдістемелік технология және техникалық жабдықтар (инструментарий) болуы – білімді оқушыларға сапалы түрде санасы мен жүрегіне тасқындаған білімді игеруге мүмкіндік береді.
Қазіргі уақытта кең тараған жаңа технологияларға төмендегідей технологиялар жатады:
білімді толық игеру;
әр деңгейлі оқыту;
дамыта оқыту;
ұжымдық өзара оқыту;
жобалық оқыту;
кіріктіріп оқыту және т.б.
Оқытудың (иллюстрационная) модельдеу технологиясы, компьютерлік технологиясы, ақпараттық технологиясы (хабар сеттері арқылы жұмыс істеу технологиясы) – технология – «internet» секілді көптеген атаулар пайда бола бастады.
Жаңа технологияларды қолданудың сыртқы нәтижесін көруге, саралауға, практикалық іс әрекетте қолдануға болады, ал ішкі нәтижесі оқушы үшін білім мен біліктілік, барлық құндылықтардың жиынтығы болып табылатын мұратына айналады.
Жоғарыда аталған технологиялардың ішіндегі ақпараттық оқыту технологиясын ерекше қарауға болады.
Біріккен Ұлттар Ұйымының	шешімімен «XXI ғасыр – ақпараттандыру ғасыры» деп аталады.
Ақпараттық технологиялар дегеніміз – білім беру ісінде ақпараттарды даярлап, оны білім алушыға беру процесі.Бұл процесті іске асырудың негізгі құралы компьютер болып табылады. Компьютер  - білім беру ісіндегі бұрын шешімін таппай келген жаңа, тың дидактикалық мүмкіндік беретін зор құрал.
Қазақстан Республикасы да ғылыми – техникалық прогрестің негізгі белгісі – қоғамды ақпараттандыру болатын жаңа кезеңіне енеді. Қоғамдық ақпараттандыру – экономиканың, ғылымның, мәдениеттің дамуының негізгі шарттарының бірі.Осы мәселені шешудегі басты рөл мектепке жүктеледі.
Қазіргі заманның ұстазға қояр басты талабы – ақпараттандырылған жан – жақты, дүниетанымы кең, тәрбиелі әрі саналы шәкірт сомдауы. Сапалы білімге жету жолында ұстаздың аянбай еңбек етуі керек.Оқытудың тиімді әдіс – тәсілдерін, қазіргі заманауи инновациялық технологияларды меңгеруі шарт.Ақпараттандыру технологиясы арқылы білікті маманды заман талабына сай даярлау – оқытушының басты міндеті.
Ақпараттық технологияда біз ұстазды ақпарат беруші, бағыт – бағдар көрсетуші деп түсінеміз.Белгілі бір тақырып бойынша мәлімет, әдебиеттер және т.б. беріледі.Ұстаз әркез ізденуші болса білсе, өзі үшін білім жинақтайды, оқушы үшін сабақты қызықты ете алады.
Ақпараттық оқыту технологиясы қазақ тілі мен әдебиеті сабағында пайдалану, оқушының тереңірек білім алуына жағдай жасалынады.
Ақпараттық оқытудың тиімділігі:
қазақ тілі мен әдебиеті сабағының мазмұны мен сапасын арттырады;
оқушы өз бетімен ізденуге дағдыланып, білім мүмкіндіктері молаяды;
жауапкершілігі артады;
оқушы жаңалықтарға ұмтылады.
Әр технология өзіндік жаңа әдіс – тәсілдермен ерекшеленеді. Жаңа педагогикалық технологияларды мұғалімдердің өз пәнінде пайдалану жолдары мен ерекшеліктерін түсіндіру жолында қолданылатын білім берудегі технологиялар:

электрондық пошта
Интернет арқылы халықаралық
Интерактивтік тақта



электрондық оқулық
Ақпараттық технология




телекоммуникация

дербес компьютердің болуы

Он – лайн сабақтары



Елбасы Н.Ә.Назарбаев «Қазақстан бүкіл әлемде үш тілді пайдаланатын ел ретінде танылуы тиіс. Бұлар: қазақ тілі – мемлекеттік тіл, орыс тілі – ұлтаралық қатынас тілі және ағылшын тілі – жаһандық экономикаға ойдағыдай кірігу тілі» деп нақты міндетті тіл мамандарына қойды. Бұл мақсат пен міндетті іске асыруда ақпараттық технологиясының мәні зор.Оқушыларға ана тілінен басқа шет тілін меңгерту үшін ана тіліміздің негізіне сүйену қажет.
Осы ретте, тәжірибеге сүйенсек, қазақ тілі мен әдебиеті сабағына видео, аудио қондырғылары мен теледидарды, компьютерді, интерактивті тақта мен мультимедиалық проекторларды пайдалану үлкен нәтижелер береді. Кез келген сабағын қызықты өткізу үшін ізденіс, жаңаға ұмтылу жұмысын жүргізу әрбір ұстаз үшін бұлжымас қағида. «Оқытып жүріп, өзіміз де үйренеміз» қағидасын ұстанған ұстаз үшін өзінің әрбір сабағы бірінші өзіне жаңалық болуы тиіс. Ұстаздың өзі ізденуші. Сонда ғана өзі қызыққан ұстаз сабағын басқаларға да қызықты жеткізе алады деп ойлаймын.
Өзіміздің әрбір сабағымызда осы озық технологияларды пайдалануымыз жақсы нәтижелер беріп келеді. Кез келген сабағымызда тақырып бойынша «қандай жаңалықтар шығуда, қандай жұмыстар атқарылуда» арқылы бастау дәстүрге айналады. Қызығушылықты арттыру арқылы сабақты бастау сол сабақтың аяғына дейін қызықты өтуінің кепілі.
Сабақта әсіресе жиі қолданатыным бұл – интерактивті тақта. Интерактивтік тақтаны қазақ тілі сабағында көру диктант, терме диктант, есте сақтау диктанттарын, сөйлемдерді талдау жұмыстарында тиімді қолдануға болады. Қазақ тіліне арналған электронды оқулықтарды пайдалану оқушыларға қызықты да, ұтымды болып отыр. Ал қазақ әдебиеті сабағында мазмұндама, шығарма жұмыстарының жоспарын құруда, интерактивтік тақтаны қорлар кітапханасындағы барлық суреттерді пайдалану арқылы оқушылардың пәнге деген қызығушылықтары арта түседі.
Ақпараттандырудың негізгі міндеттерінің бірі – мектепте компьютерді оқыту құралы ретінде қолдану: оның мүмкіндіктерін жаңа материалды баяндауды білімді виртуальды өмірге қолдану, үйрету бағдарламаларын қолдану арқылы виртуальды зертханалық жұмыстарды жүргізу, баяндалған материалды бекіту (тренинг), интернет технологияларды қолдану.
Оқушылардың өзіндік жұмысын ұйымдастыру үшін компьютерді пайдалану тиімді («репетитор», энциклопедия типті бағдарламалар), бақылау және білімді тексеру бағдарламалары (бақылау тестілері).
Өздігінен жұмыс жасаудың негізгі мақсаты – берілген материалдарды түсіну, қалыптастыру, жұмысының маңызын ұқтыру.Сабақта компьютер оқушылардың өздік жұмысын тез және қарқынды түрде ұйымдастыруға көмектеседі.Оқушыларға әртүрлі дамытушылық деңгейлік тапсырмаларды өз бетінше орындауға болады.
Қазіргі өмір талабына сай электрондық оқулық мектеп оқушыларын ақпараттық технологияны кіші жастан меңгеруге көмектесіп, оқушылардың өз білімдерін толықтыруына мүмкіндік береді.
Электрондық оқулық – дисплей экранында көрінетін жай ғана мәтін емес, ол оқушыға өз жолымен көрнекті материалды жеке меңгеруге арналған күрделі, көп сатылы жүйе. Ендеше оқулықтың қажетті бөлімдерін қайталап игеру тәсілі мен логикасын да өзіне тән етіп таңдап алып, осы сәтте ең керек деген материалды қарап шығуға мүмкіндік береді.Электрондық оқулық төмендегідей жағдайлар жүзеге асқанда тиімді болады:
жедел кері байланыс;
анықтамалық ақпаратты тез іздеу мүмкіндігі;
демонстрациялық мысалдар мен модулдер;
бақылау (треножер, тестілеу, өз білімін бақылау).
Қазақ тіліне арналған электронды оқулықтарды пайдалану оқушыларға қызықты да, ұтымды болып отыр. Электрондық оқулықты пайдалану арқылы оқушылардың сөйлеу құзыреттілігін, тіл құзыреттілігін, әлеуметтік-мәдени құзыреттілігін, дискурсивтік құзыреттілігін, оқу-танымдық құзыреттілігін қалыптастыруға көңіл бөлемін.
Мәтінмен жұмыс жасағанда, мәтіндегі қажетті ақпаратты тауып (іздеу - қарау), оқыған мәтініне өз пікірін айта алуына мүмкіндік жасаймын. Пәнаралық байланыс, тілдің дайындығын дамыту, жұппен жұмыс түрлерін жиі қолдану оқушылардың көрген – білгені жайында, белгілі бір тақырып, суреттер бойынша пікірін хабарлай, суреттей білуге үйренетінін көруге болады. Оқушылардың тілдік құбылыстарды, құрылымдарды түйсінуін, ана тілін шет тілімен салыстыруға дағдыландырады.
Қорыта келе, ақпараттық технологияны оқыту технологияларының бір түрі ретінде оқу үрдісінде оңтайлы пайдалану тиімді және ол бүгінгі күннің қажеттілігі. Дегенмен; ақпараттық технологияны басқа технологиялармен бірге кешенді түрде пайдаланғанда ғана қоғам талабына сай жеке тұлға қалыптастыруға болатындығын естен шығармау керек.

